


नाशिकचे सर्वांगीण महत्त्व 
अनन्यसाधारण : पंड्या 

नाशिकरोड । इसवी सन पूर्व २२००पासून 
ते आजपर्यंतच्या 
वाटचालीत 
नाशिक सातत्याने 
प्रगतिपथावर 
अग्रेसर होत 
आहे. आपल्या 
नाशिकचे 

प्राचीन, ऐतिहासिक, राजकीय, सामाजिक आणि 
सांस्कृतिक असे सर्वांगीण महत्त्व अनन्यसाधारण 
आहे, असे प्रतिपादन व्यासंगी अभ्यासक देवेंद्रनाथ 
पंड्या यांनी केले. शिखरेवाडी येथील स्वानंद ज्येष्ठ 
नागरिक संस्थेच्या वतीने 'आपले नाशिक' या 
विषयावर देवेंद्रनाथ पंड्या यांचे विशेष व्याख्यान 
आयोजित करण्यात आले होते. त्यावेळी त्यांनी 
आपल्या अभ्यासपूर्ण भाषणात वरील विचार 
मांडले. ते पुढे म्हणाले की, नाशिकमधील 
पूरातन मंदिरे, काळाराम मंदिराच्या दर्शन मार्गात 
असलेल्या नवनाथांच्या दोन समाध्या अशा अनेक 
वास्तू आजही उभ्या आहेत. नाशिक नगरातील 
नदीपात्रात अनेक पवित्र तीर्थकुंडे होती, असे सांगून 
त्यांनी ब्रिटीश काळापासून नाशिक नगरपालिका, 
नाशिकरोड येथील भारत प्रतिभूती मुद्रणालय, 
रेल्वेस्थानक याविषयी मौलिक माहिती दिली. 
अध्यक्षीय भाषणात कल्पना वैद्य यांनी प्रमुख 
वक्त्यांचे विशेष आभार मानले. सचिव अविनाश 
गोसावी, उपसचिव रवींद्र चंद्रात्रे, श्रीकांत मोहरील, 
उपखजिनदार शरद वैद्य, परमेश्वर चिंतकिंदी, 
सुधाकर सोनवणे, प्रदीप भालेराव, विजय गीत, 
शालिनी डहाळे, मंगल मोहरील, वैदेही कुलकर्णी 
यांनी कार्यक्रम यशस्वीतेसाठी विशेष परिश्रम 
घेतले. प्रमुख पाहुण्याचा परिचय सुनंदा गोसावी 
यांनी करून दिला. सचिव अविनाश गोसावी यांनी 
त्रिवार ॐकार जप आणि गुरुवंदना म्हटली. रवींद्र 
चंद्रात्रे यांनी निवेदन केले. राम कुलकर्णी यांनी 
आभार मानले.

Ø महत्त्वाचे

नाशिक । जिल्ह्यात व शहर परिसरात 
सर्वत्र योगदिन उत्साहात साजरा करण्यात 
आला. यावेळी तरुणांसह ज्येष्ठ नागरिक व 
मुलांनी देखील योगदिनात आपला सहभाग 
नोंदविला.

चांदगिरी शाळेत जागतिक योगदिन 
एकलहरे । जिल्हा परिषदेच्या 

प्राथमिक शाळेत काल (दि.२१) रोजी 

सकाळी ६:३० ते ०८:१५ वाजता या वेळेत 
जागतिक योगदिन उत्साहात साजरा करण्यात 
आला.यावेळी संपन्न झालेल्या कार्यक्रमास 
शाळेतील सर्व शिक्षक वृंद विद्यार्थी व 
पालक यांनी उपस्थित राहत योगासने 
करून आपला उत्स्फूर्त सहभाग नोंदवला. 
शाळेचे मुख्याध्यापक दत्तू कारवाळ 
उपशिक्षिका नीलम गायखे पूजा थोरात यांनी 
प्रत्यक्ष योगासनांच्या कृती व प्रात्यक्षिके 
विद्यार्थ्यांसमोर सादर करून विद्यार्थ्यांना 
योगासनाचे धडे दिले.पर्यवेक्षीय अधिकारी 
शिंदे केंद्राचे केंद्रप्रमुख दत्तात्रेय घुगे यांनीही 
चादंगिरी शाळेस भेट देऊन शालये विद्यार्थ्यांना 
योगासनांचे महत्त्व प्रसार प्रचाराविषयीची 
माहिती देऊन मार्गदर्शन करून शालेय 
विद्यार्थ्यांनी व पालकांनी दररोज योगासने 
करण्याचे आवाहन केले. तसेच शैक्षणिक 

मार्गदर्शन ही कले.े नकुतेच इयत्ता पहिलीत दाखल  
नवगत विद्यार्थी सकाळी साडेसहा वाजताच 
योगासनांच्या कार्यक्रमाला उपस्थित 
राहिल्याबद्दल या चिमूड्यांना केंद्रप्रमुख 
यांनी शाब्बासकीची थाप देऊन शालेय 
कामकाजाविषयी समाधान व्यक्त करून शालेय 
विद्यार्थी व शिक्षक यांना पुढील वर्षेभरासाठीच्या 
शैक्षणिक कामकाजासाठीच्या शुभेच्छा दिल्या. 
केंद्रप्रमुख दत्तात्रेय घुगे यांनी नुकताच शिंदे 
केंद्राचा केंद्रप्रमुख म्हणून पदभार स्वीकारल्या 
प्रित्यर्थ चांदगिरी शाळेच्या वतीने मुख्याध्यापक 
दत्तू कारवाळ व उपशिक्षिका नीलम गायखे यांनी 
त्यांचे पुस्तक व शाल,श्रीफळ देऊन स्वागत 
केले.कार्यक्रमाची प्रस्तावना व सूत्रसंचालन 
मुख्याध्यापक दत्तू कारवाळ यांनी केले तर 
आभार उप शिक्षिका नीलम गायखे यांनी मानले.

क्रांतिवीर वसंतराव नारायणराव नाईक 
महविद्यालयात आंतरराष्ट्रीय योग दिन 

दिंडोरी । क्रांतिवीर व्ही.एन.नाईक 
महविद्यालयात आंतरराष्ट्रीय योग दिना निमित्त 
योगाचे प्रशिक्षण आयोजित करण्यात आले. 
याप्रसंगी प्रमुख मार्गदर्शक म्हणून योग शिक्षिका  

प्रतिभा सूर्यवंशी, कु.तनिष्का पाटील, योगेंद्र 
सूर्यवंशी यांचेसह प्राचार्य डॉ. राजेंद्र सांगळे, 
उपप्राचार्य डॉ. सुनील उगले उपस्थित होते.  
योगा दिनाची सुरुवात पंचमहाभूतांच्या वंदनाने 
करण्यात आली. यानंतर प्रमुख अतिथींचा 
गुलाबपुष्प देऊन सत्कार करण्यात आला. 

 यावेळी प्रतिभा सूर्यवंशी, तनिष्का पाटील यांनी 
आपल्या जीवनातील योग व प्राणायाम यांचे 
महत्त्व सांगत , याप्रसंगी उपस्थित प्राध्यापक 
व विद्यार्थ्यांना विविध शारीरिक आजार व 
त्यावरील फायदेशीर असणाऱ्या विविध 
योग क्रियांचे व प्राणायाम यांचे प्रशिक्षण 
दिले..त्यामध्ये सूक्ष्म हालचाली, भुजंगासन, 
हलासन, ताडासन, पवनमुक्तासन, धनुरासन, 
पद्मासन, पवनमुक्तासन, वज्रासन, सर्वांगआसन 
इत्यादी आसनांच्या बरोबरच कपालभाती, 
अनुलोम -विलोम, भस्त्रिका प्राणायाम, भ्रामरी 
प्राणायाम यांचा सराव करण्यात आला.  
महाविद्यालायचे प्राचार्य डॉ. राजेंद्र सांगळे 
यांनी आंतरराष्ट्रीय योग दिनाचे महत्त्व व 
भारताने जगभरात आरोग्यासाठी योग साधनेद्वारे 
पुढाकार घेऊन चांगले काम केले व त्यामुळेच 
अनेक परदेशी नागरिक योग साधणेकडे वळले 
असल्याचे प्रतिपादन केले.योगा हा माणसाच्या 
शारीरिक, मानसिक, बौद्धिक संयमासाठी 
आवश्यक असल्याचे त्यांनी यावेळी सांगितले.  
सदर प्रशिक्षणाचे नियोजन प्राचार्य डॉ. 
राजेंद्र सांगळे यांच्या मार्गदर्शनाखाली 
महाविद्यालयातील शारीरिक शिक्षण संचालक 
डॉ. अरविंद केदारे, योगेश बोडके, मोबीन 
सय्यद, सुनील चव्हाण, रविंद्र गवळी यांनी 
केले. सदर शिबिरामध्ये महाविद्यालयातील  
प्राध्यापक व शिक्षकेत्तर कर्मचारी यांनी 
उत्साहाने सहभाग  घेतला.

नासाका विद्यालयात योगदिन!
नाशिकरोड । पळसे येथील नाशिक 

सहकारी साखर कारखाना कार्यमस्थळावरील 
माध्यमिक विद्यालय आणि आदर्श प्राथमिक 
विद्यामंदिराच्या वतीने 'आंतरराष्ट्रीय योग दिन' 
साजरा करण्यात आला. नाशिक सर्व सेवाभावी 
ट्रस्टचे मानद व्यवस्थापक सुधाकर गोडसे 
यांच्या मार्गदर्शनाखाली माध्यमिक विद्यालयाचे 
मुख्याध्यापक अरुण पगार आणि प्राथमिक 
शाळेचे मुख्याध्यापक चंद्रकांत खाणकरी यांच्या 
प्रमुख उपस्थितीत शिक्षक व्ही.ए.पाटील यांनी 
विद्यार्थ्यांकडून विविध योगासने करून घेत 
व्यायामाचे महत्त्व समजावून सांगितले. दोन्ही 
विद्यालयांच्या विद्यार्थ्यांसह सर्व शिक्षक, 
शिक्षकेतर कर्मचारी यावेळी  उपस्थित  होते.

उंटवाडी येथे योग दिन साजरा
एकलहरे । नाशिक एज्युकेशन 

सोसायटीच्या माध्यमिक विद्यालय, 
उंटवाडी येथे जागतिक योग साजरा करण्यात 
आला. मुख्याध्यापक राजेंद्र कापसे यांच्या 
अध्यक्षतेखाली हा कार्यक्रम घेण्यात आला.
याप्रसंगी योग शिक्षक राजेंद्र काळे ,संजय 
कुरे, सखाराम मोरे , विश्वजीत सावंत , 
उपमुख्याध्यापक रविंद्र हात्ते , पर्यवेक्षक 
सूर्यभान जगताप,पर्यवेक्षिका मनिषा 
देशपांडे ,शिक्षक प्रतिनिधी बाळासाहेब 
आहेर, सर्व शिक्षक व शिक्षकेतर 
कर्मचारी, विद्यार्थी उपस्थित होते. 
या कार्यक्रमाचे नियोजन शाळेच्या क्रीडा 
विभागाच्यावतीने करण्यात आले होते . या 
प्रसंगी योग शिक्षक राजेंद्र काळे व त्यांच्या 
सहकारी योग शिक्षकांनी विद्यार्थ्यांकडून 
विविध योगासने , त्यांचे प्रकार , प्राणायाम 
याचे प्रात्यक्षिक करून घेतले .विद्यार्थ्यांनी 
तसेच उपस्थित शिक्षकांनी सुंदर असे व्यायाम 
प्रकार केले व योगाचे महत्व जाणून घेतले.
मुख्याध्यापक राजेंद्र कापसे यांनी विद्यार्थ्याना 
योगाचे महत्व सांगितले. संस्था उपाध्यक्ष 
तथा शालेय समिती अध्यक्ष चंद्रशेखर 
मोंढे यांनी कार्यक्रमास शुभेच्या दिल्या. 
याप्रसंगी योग दिनानिमित चित्रकला, निबंध 
स्पर्धा घेण्यात आली.जागतिक योग दिवस 
उत्साहात साजरा झाला.

जिल्ह्यात, शहरात सर्वत्र योगदिन उत्साहात साजरा

वीज नसल्याने पाणीपरुवठा नियोजन बंद

टाकेद ग्रामस्थ दहा दिवसांपासून 
पिण्याच्या पाण्यापासून वंचित

महाराष्ट्र राज्य मराठी पत्रकार संघ हा नेहमीच पत्रकारांच्या 
पाठीशी खंबीरपणे उभा राहिला असुन, पत्रकारांच्या सुखदुःखात 

सहभागी असतो.पत्रकार संघाचे ध्येय धोरणे डोळ्यासमोर ठेवून जे 
नाशिक जिल्हा पत्रकार संघाने काम केले ते कौतुकास्पद आहे, 
विविध क्षेत्रात उल्लेखनीय कामगिरी करणाऱ्या गुणवंतांचा, कार्य गौरव 
पुरस्कार देऊन त्यांना शाबासकीची थाप देऊन सन्मानित करण्यात 
आले. यामुळे नक्कीच पुढे ही चांगले कार्य करण्यासाठी उर्जा मिळते. 

- डॉ. विश्वासराव आरोटे,
सरचिटणीस महाराष्ट्र राज्य मराठी पत्रकार संघ

लाईट नसल्याने गावाला पाणीपुरवठा करणे शक्य झाले नसल्याने ग्रामस्थांची गैरसोय 
झाली. आज लाईट येताच रोटेशन नुसार गावातील गल्ल्यांना पाणी सोडण्यात 

आले आहे. यापुढील काळात नियमितपणे पाणीपुरवठा करण्यासाठी नियोजन केले जाईल.
- विजय रासकर, ग्रामविकास अधिकारी, टाकेद बु. 

केवळ विजेच्या गैरसोयीमुळे टाकेद गावाला आठ दहा दिवसांनी पाणीपुरवठा होत 
असेल तर हे गावचे मोठे दुर्दैव आहे. अनेकवेळा ग्रामसभेत जनरेटर व सोलर 

सिस्टीमची मागणी करूनही कोणतीच उपाययोजना ग्रामपंचायत प्रशासनाकडून होत नाही. 
येत्या चार पाच दिवसांत जर सार्वजनिक पाणीपुरवठा नियमितपणे सुरळीत झाला नाही, 
तर समस्त महिलांकडून हंडा मोर्चा काढण्यात येईल.

- नंदाबाई भास्कर शिंदे, माजी ग्रामपंचायत सदस्या 
आज दहा दिवस होऊनही नळांना पाणी न आल्याने पिण्यासाठी घरात हंडाभर 
पाणी नाही. पावसाळ्यात पावसाचे पाणी प्यायची वेळ आली आहे. ग्रामपंचायतीने 

आमच्या पाणी प्रश्नाकडे लक्ष्य द्यावे.� - गोदाबाई भोईर, ग्रामस्थ, कातकरी नगर

इगतपुरी । तालुक्यातील तीर्थक्षेत्र 
सर्वतीर्थ टाकेद ग्रामपंचायत कार्यक्षेत्रात टाकेद 
गावाला गेल्या दहा दिवसांपासून सार्वजनिक 
पाणीपुरवठा बंद आहे. भर पावसाळ्यात 
जोरदार पाऊस होत असल्याने इगतपुरी 
च्या पूर्व भागात वीज पुरवठा कायम खंडित 
होत असून केवळ वीज नसल्याने टाकेद 
ग्रामपंचायत हद्दीतील बांबळेवाडी, घोडेवाडी, 
शिरेवाडी सह टाकेद गावाला पाणीपुरवठा 
करणाऱ्या सार्वजनिक पाणीपुरवठा योजना 
बंद आहेत.टाकेद येथे आज जवळपास दहा 
दिवस उलटूनही ग्रामस्थांना पाणीपुरवठा न 
झाल्याने व लाईट नसल्याने टँकरनेही पाणी 
विकत घेता येत नसल्याने टाकेद ग्रामस्थांची 
भर पावसाळ्यात पिण्याच्या पाण्यावाचून 
मोठी गैरसोय होत आहे. आज ग्रामस्थांना 
घरात पिण्यासाठी पाणी नसल्याने टाकेद 
ग्रामस्थांमध्ये तीव्र नाराजीचा सूर उमटतांना 
दिसत आहे.

दरम्यान टाकेद ग्रामपंचायत हद्दीत 
जलजीवन मिशन, राष्ट्रीय पेयजल योजना 
अश्या एकूण दोन अडीच कोटींच्या योजना 
गत पाच वर्षात राबविण्यात आल्या. काही 
विहिरींना पावसाळ्यात पाणी असतांना सुद्धा 
केवळ लाईट अभावी गावाला पाणीपुरवठा 
करता येत नाही. सार्वजनिक पाणीपुरवठा 
योजनेतील विहिरीतील जलपपं मोटारी या 
थ्री फेज लाईट वर चालतात. परंतु गेल्या 
अनेक दिवसांपासून टाकेद भागात सतत 
विजेचा लपंडाव होत असल्याने पाणी असूनही 
गावाला पाणीपुरवठा करणाऱ्या सार्वजनिक 
पाणीपुरवठा योजना या बंद असतात यामुळे 
टाकेद ग्रामस्थांची भर पावसाळ्यात पिण्याच्या 
पाण्यावाचून मोठी गैरसोय होत आहे. केवळ 
लाईट अभावी गेल्या अनेक दिवसांपासून 
सार्वजनिक पाणीपुरवठा बंद होत आहे. लाईट 

हा कायमस्वरूपी सक्षम पर्याय नाही, याला 
दुसरा पर्याय म्हणून जनरेटर, सोलर सिस्टीम 
घेण्यात यावी. यासाठी गेल्या तीन चार 
वर्षांपासून ग्रामस्थांच्या वतीने मागणी केली. 
यासोबतच शिरेवाडी येथील ग्रामसभेत देखील 

गावाला सार्वजनिक पाणीपुरवठा करण्यासाठी 
ग्रामपंचायत प्रशासनाने जनरेटर व सोलर 
सिस्टीमची उपलब्धता करावी. आठवडे 
बाजार लिलाव अथवा अन्य निधीतून ही 
उपाययोजना करण्यात यावी. ग्रामपंचायत 

प्रशासन कोणताच निर्णय घेत नाही. जर 
आम्ही नियमितपणे ग्रामपंचायत पाणीपुरवठा 
कर भरतो मग आमची पिण्याच्या पाण्याची 
गैरसोय ग्रामपंचायत प्रशासनाने कायमस्वरूपी 
दूर करावी ते त्यांचं कर्तव्यच आहे, असे 
मत सामाजिक कार्यकर्ते राम शिंदे यांनी 
व्यक्त केले आहे. येत्या चार पाच दिवसात 
टाकेद गावचा पाणी प्रश्न सोडवा अन्यथा 
भर पावसाळ्यात इगतपुरी पंचायत समिती 
कार्यालयावर व ग्रामपंचायत वर महिलांचा 
तीव्र हंडा मोर्चा काढण्यात येईल, असा 
इशाराही त्यांनी दिला आहे. पाणी असूनही 
केवळ लाईट अभावी पाण्याचे नियोजन 
करता येत नाही व भर पावसाळ्यात टाकेद 
ग्रामस्थांना पिण्यासाठी पाणी नसेल तर हे प्रभू 
श्रीराम चंद्रांच्या पदस्पर्शाने पुनीत झालेल्या 
सर्वतीर्थ टाकेद भूमीतील नागरिकांचे मोठे 
दुर्दैव आहे. अनेकवेळा आवाज उठूनही 
सत्ता भोगलेले व कार्यकाळ संपलेले 
स्थानिक लोकप्रतिनिधी या पाणी प्रश्नाकडे 
लक्ष्य देत नाही. हा सत्तेचा माज येणाऱ्या 
काळात गावातील सामान्य जनता नक्कीच 
उतरवेल यात शंका नाही. आज दहा दिवस 
उलटूनही गावाला पाणी नाही. एकेकाळी 
सत्तेवर बसण्यासाठी गावाला पाणी पुरवठा 
करण्यासाठी जनरेटर भाड्याने आणणारे व 
टँकरने गावाला पाणी पुरवणारे गावातील 
हुशार सुज्ञ सामाजिक कार्यकर्ते आज गप्प 
का? असा प्रश्न संतप्त टाकेद ग्रामस्थांसमोर 
उपस्थित होतांना दिसत आहे. ग्रामपंचायतने 
यानंतर तरी गावाला नियमितपणे पाणीपुरवठा 
करण्यासाठी जनरेटर व सोलर सिस्टीम 
उपलब्ध करावी व गावचा कायमस्वरूपी 
पाणी प्रश्न सोडवावा अशी मागणी टाकेद 
ग्रामस्थंकडून केल्या जात आहे.

कळवण । आंतरराष्ट्रीय योग 
दिना निमित्त, भारतीय जनता 
पार्टी, श्रीराम मंदिर देवस्थान 
कळवण आणि उपजिल्हा रुग्णालय 
कळवण यांच्या संयुक्त विद्यमाने 
"सर्वांसाठी योग व ध्यानसाधना" 
हा विशेष कार्यक्रम उत्साहात पार 
पडला. सकाळी ७ ते ८ या वेळेत 
श्रीराम मंदिरात, तर सकाळी ८ ते 
९ या वेळेत उपजिल्हा रुग्णालय 
कळवण येथे हा कार्यक्रम आयोजित 
करण्यात आला होता.

आपले आरोग्य आणि मानसिक 
शांती वाढवण्यासाठी, श्रीराम 
परिसरातील व गांधी चौकातील 
नागरिकांनी आपल्या कुटुंबियांसह 
या कार्यक्रमात मोठ्या संख्येने 

सहभाग घेतला. त्याचबरोबर, 
उपजिल्हा रुग्णालयात  आरोग्य 
कर्मचारी आणि अधिकारीही मोठ्या 
संख्येने उपस्थित होते. सुप्रसिद्ध 
योगशिक्षक डॉ. अनिल महाजन 
यांनी उपस्थितांना विविध योगासने, 
प्राणायाम आणि योगिक जॉगिंगची 
प्रात्यक्षिके करून दाखवली आणि 
त्यांच्याकडून करून घेतली. या 
प्रसंगी श्रीराम मंदिराचे विश्वस्त, 
उपजिल्हा रुग्णालयाचे वैद्यकीय 

अधीक्षक डॉ. हेमंत पवार, डॉ. 
पंकज जाधव, डॉ. हेमंत पाटील, 
डॉ. चौरे, डॉ. जाधव, डॉ. सूर्यवंशी, 
श्री. जाधव, श्रीमती सहारे, श्री. 
रविराज सावंत, श्री. योगेश पवार, 
सर्व रुग्णालय अधिपरिचारिका व 
कर्मचारी अधिकारी उपस्थित होते. 
तसेच, भारतीय जनता पार्टीचे 
तालुकाध्यक्ष दीपक खैरनार, 
ज्येष्ठ नेते सुधाकर पगार,  गोविंद 
कोठावदे, वैद्यकीय आघाडी उत्तर 
महाराष्ट्र संयोजक डॉ. अनिल 
महाजन, तालुका उपाध्यक्ष हेमंत 
रावले, आणि अशोक बोरसे  संदीप 
अमृतकार,शिवाजी रौंदळ,आशुतोष 
आहेर, चेतन निकम यांचीही 
उपस्थिती होती.

कळवण येथे योग दिन उत्साहात

निफाड । समाजातील 
विविध क्षेत्रांमध्ये उल्लेखनीय 
कार्य करणाऱ्या मान्यवरांचा गौरव 
व शालेय जीवनात यश संपादन 
करणाऱ्या गुणवंत विद्यार्थ्यांचा 
सन्मान करण्याचा स्तुत्य उपक्रम 
निफाड येथे मार्केट कमेटी सभागृहात 
महाराष्ट्र राज्य मराठी पत्रकार संघ, 
मुंबई, स्वराज्य पोलिस मित्र, 
पत्रकार संरक्षण माहिती अधिकार 
संघटना व निफाड एज्युकेशन अँड 
सोशल फाउंडेशन यांचे संयुक्त 
विद्यमाने, कार्यगौरव पुरस्कार 
२०२५ चे आयोजन करण्यात 
आले होते. या प्रसंगी डॉ. 
विश्वासराव आरोटे सरचिटणीस 
महाराष्ट्र राज्य मराठी पञकार संघ, 
दिपक काबंळे संस्थापक स्वराज्य 
पोलीस मित्र संघटना, कमलेश 
शेवाळे संस्थापक महासचिव , 
स्वराज्य पोलिस मित्र संघटना,  
धनश्रीताई उत्पाद प्रदेशाध्यक्ष 
विशाल बोराडे संचालक, यांच्या 
विशेष उपस्थितीत.व निफाड 
नगरपंचायतच्या नगराध्यक्षा 
शारदाताई कापसे, उपनगराध्यक्ष 
अनिल पाटील कुंदे, निफाड 
सोसायटीचे चेअरमन शिवाजी 
ढेपले.निफाड पोलीस स्टेशनचे 
पोलीस निरीक्षक गणेश गुरव, 
माणकेश्वर वाचनालयाचे अध्यक्ष 
मधुकर शेलार, यांच्या प्रमुख 
उपस्थितीत कार्यक्रमाची सुरुवात 
दीप प्रज्वलन व प्रतिमा पूजनाने 
करण्यात आली. कार्यक्रमाची 
प्रस्तावना पत्रकार राजेंद्र थोरात यांनी 
मांडली तर सुत्रसंचलन प्रा.उल्हास 
पाटील यांनी केले, यावेळी डॉ. 
विश्वासराव आरोटे, शिवाजी ढेपले, 
विशाल बोराडे, केशव दंडगव्हाळ, 
ह.भ.प. सौ. मंजुश्री थोरात, उल्हास 

पाटील आदींनी आपले मनोगत 
व्यक्त केले, . या प्रसंगी विविध 
क्षेत्रात उल्लेखनीय कार्य करणाऱ्या 
गुणवंतांचा शाल, सन्मान चिन्ह, 
मेडल देउन उपस्थितांचे हस्ते 
सन्मानित करण्यात आले.यावेळी 
महाराष्ट्र राज्य मराठी पत्रकार संघांचे 
जिल्हाअध्यक्ष व स्वराज्य पोलिस 
मित्र संघटनेचे संचालक तथा राज्य 
संघटक राजेंद्र थोरात, जिल्हा 
उपाध्यक्ष, राहुल सरोदे, तसेच 
स्वराज्य पोलिस मित्र संघटनेचे 
जिल्हाध्यक्ष प्रा. उल्हास पाटील, 
उपाध्यक्ष केशव दंडगव्हाळ, 
दिपक गाजरे, निरज चोरडिया , 
विजय सोमवंशी, पत्रकार ज्ञानेश्वर 
सोनवणे, ज्ञानेश्वर आव्हाड, 
प्रभाकर गारे, लहानू बोरगुडे, 
तालुका अध्यक्ष जगन्नाथ सांगळे, 

सुदाम भारती, गणेश गुंबाडे, यांच्या 
सह मालेगाव, दिंडोरी, कोपरगाव, 
नाशिक, सातपुर, येवला, सिन्नर, 
देवळा, निफाड, तालुक्यातील 
पदाधिकारी, विविध वृतपत्राचे 
प्रतिनिधी तसेच वृत्त वाहिनीचे 
प्रतिनिधी सह सामाजिक, शैक्षणिक, 
राजकीय अशा विविध क्षेत्रातील 
मान्यवर उपस्थित होते. हा कार्यक्रम 
यशस्वीपणे पार पाडण्याकरिता 
पत्रकार संघाचे पदाधिकारी व 
निफाड एज्युकेशन अँड सोशल 
फाउंडेशन तसेच स्वराज्य पोलीस 
मित्र संघटनेच्या जिल्हा पदाधिकारी 
तालुका पदाधिकारी सदस्य यांचे 
मोलाचे सहकार्य लाभले, कार्यगौरव 
परुस्कार सोहळ्याच ेमखु्य आयोजक 
तथा निमंञक पत्रकार राजेंद्र थोरात 
यानी उपस्थितांचे आभार मानले.

निफाडला कार्यगौरव 
परुस्कार सोहळा संपन्न

देवळा । आगामी स्थानिक स्वराज्य 
संस्थाच्या निवडणकुींच्या पार्श्वभुमीवर राष्ट्रवादी 
काँग्रेसच्या (अजित पवार) तर्फे निवडणुकीची 
जय्यत तयारी  सुरु करण्यात आली असून, 
गुरुवारी (दि १९) देवळा येथे जिल्हाध्यक्ष अॅड. 
रविंद्र  पगार यांच्या अध्यक्षतेखाली राष्ट्रवादी 
काँग्रेसची आढावा बैठक संपन्न झाली.

नाशिक जिल्ह्यात राष्ट्रवादी काँग्रेसचे 
सर्वाधिक तीन मंत्री व सात आमदार असल्याने 
जिल्ह्यात राष्ट्रवादी कॉंग्रेस मोठया भावाच्या 
भूमिकेत आहे. आगामी स्थानिक स्वराज्य 
संस्थांच्या निवडणुका महायुतीच्या वतीने 
एकत्रित लढविण्यात येणार आहे. परंतु काही 
कारणास्तव मैत्रीपुर्ण जागांवर लढाई झाल्यास 
येणाऱ्या निवडणुकीत प्रत्येक जागेसाठी 
राष्ट्रवादी कॉंग्रेस पार्टीचा सक्षम उमेदवार तयार 

ठेवावा लागेल.आपल्या तालुक्यात तीन गट व 
सहा गण असून ,गावागावात जाऊन जनतेच्या 
अडीअडचणी समजून घ्या, पक्षाची धोरणे सांगा 
आणि राहिलेल्या नागरिकांची सभासद नोंदणी 
करून पक्षाची ताकद वादविण्यासाठी परिश्रम 
घ्या. याचा येणाऱ्या निवडणुकीत नक्की फायदा 
होणार असल्याचे यावेळी अॅड. रविंद्र पगार 
यांनी  सांगितले. पगार हे आगामी काळात होऊ 
घातलेल्या जिल्हा परिषद, पंचायत समितींच्या 

निवडणुकांसाठी पक्षाच्या वतीने तालुकास्तरावर 
जाऊन पदाधिकारी व कार्यकर्त्यांची मते जाणून 
घेत आहेत. ग्रामीण भागातील ही निवडणूक 
थेट शेतकरी वर्गाशी तसेच सर्वसामान्य 
तळागाळातील जनतेच्या संबंधित असल्याचे 
सांगत आपल्याकडे सत्ता खेचून आणण्याचा 
निर्धार यावेळी  बाजार समितीचे सभापती 
योगेश आहेर यांनी  व्यक्त केला. यावेळी 
देवळा तालुका राष्ट्रवादी युवक काँग्रेसच्या 

नवनियुक्त पदाधिकाऱ्यांना युवक अध्यक्ष चेतन 
कासव यांच्या हस्ते नियुक्ती पत्रे देण्यात आले.  
याप्रसंगी तालुकाध्यक्ष कैलास देवरे, शहराध्यक्ष 
संतोष शिंदे, जिल्हा उपाध्यक्ष जगदीश पवार, 
युवक तालुकाध्यक्ष तेजस अहिरे, सटाणा 
बाजार समितीचे संचालक किशोर खैरनार, 
जिल्हा सरचिटणीस विलास सानप, माजी 
तालुका अध्यक्ष अतुल पवार, बाळासाहेब 
मगर, भाऊसाहेब आहेर, विजय सोनवणे, डॉ. 
किरण आहेर, महेंद्र आहेर, संजय साळवे, 
दत्तू आहेर, संदीप ठुबे, गोविंद सूर्यवंशी, 
हंसराज जाधव, पुंडलिक आहेर, राजेंद्र देवरे, 
वैभव पवार, गणेश आहेर आदी पदाधिकारी 
व कार्यकर्ते मोठ्या संख्येने उपस्थित होते. 
प्रास्तविक प्रा. बापू रौंदळ यांनी केले तर आभार 
जगदीश पवार यांनी मानले.

रविंद्र पगारांच्या उपस्थितीत दवेळा येथे राष्ट्रवादीची आढावा बैठक



मानवी कल्याणासाठी 
संस्कारांची गरज : मोते

नाशिक । आपल्या जीवनाचा खरा सार 
वाडवडील, गुरुजनांच्या शिकवणीत आहे. मानवी 
कल्याणासाठी मानवी मूल्यं जपली पाहिजेत; 
तीच संस्कारांची मंजिरी आहे, असे मत कवयित्री 
सरला मोते यांनी व्यक्त केले. गिरणा गौरव 

प्रतिष्ठानच्या रौप्यमहोत्सवी वर्षानिमित हुतात्मा 
स्मारकात 'पुस्तकावर बोलू काही' या उपक्रमात 
'कृष्णमंजिरी' या पुस्तकावर त्या बोलत होत्या. 
माजी आ.नानासाहेब बोरस्ते अध्यक्षस्थानी 
होते. मोते पुढे म्हणाल्या की, समाजाची घडी 
सुधारण्यासाठी संस्कारांचे बीज पेरले पाहिजे. 
पर्यावरण आणि थोरामोठ्यांचा आदर करण्याची 
परंपरा जोपासली पाहिजे. थोर संतांची शिकवण 
आत्मसात करायला हवी. असा आशय मांडणाऱ्या 
कविता या संग्रहात आहेत; असे सांगून मंगळसूत्र, 
आई, मविप्र माउली, बाप, पर्यावरण, संस्कार अशा 
विविध कविता सादर केल्या. कवयित्री सुनंदा 
पाटील, मुक्ता चिंधडे या भाग्यवान विजेत्यांना 
ग्रंथभेट देऊन सन्मानित करण्यात आले. सुरेश 
पवार यांनी सूत्रसंचालन केले तर तुकाराम ढिकले 
यांनी आभार मानले. दरम्यान येत्या मंगळवारी 
(२४) कवी नामदेव जाधव हे 'रेशीमझुला' या 
पुस्तकावर ऐसपैस गप्पा करणार आहेत.

रविवार, दि. २२ जनू २०२५ ३

Ø महत्त्वाचे

दिंडोरी । छत्रपती शिवाजी 
महाराजांच्या इतिहासाचे जतन 
आणि गड-किल्ल्यांचे संवर्धन 
व्हावे या उद्देशाने खासदार नीलेश 
लंके यांनी हाती घेतलेल्या स्वच्छता 
मोहिमेअंतर्गत येत्या रविवार, दि. 
२२ जून रोजी नाशिकच्या रामशेज 
किल्ल्यावर मोठ्या उत्साहात 
स्वच्छता अभियान राबवले जाणार 
आहे. ही मोहिम विशेष ठरणार 
असून, रामशेज हा मोहिमेतील 
चौथा किल्ला ठरणार आहे.

स्वच्छता मोहिमेत राष्ट्रवादी 
काँग्रेसचे प्रदेशाध्यक्ष आ. जयंत 
पाटील, खा. भास्कर भगरे, तसेच 
खा. राजाभाऊ वाजे हे देखील 
सहभाग घेणार आहेत. ही मोहिम 
केवळ सामाजिक जबाबदारी म्हणून 
नव्हे तर इतिहासाच्या संवर्धनासाठी 
एक आदर्श पाऊल म्हणून बघितली 
जात आहे.

गड-किल्ल्यांची स्वच्छता, 
अभिमानाची परंपरा

खा. लंके यांनी आपल्या 
वाढदिवसानिमित्त १० मार्चपासून 
दर महिन्याच्या एका रविवारी 
गड-किल्ल्यांवर स्वच्छता मोहीम 

राबविण्याचा संकल्प केला होता. 
या उपक्रमाची सुरुवात शिवनेरी 
किल्ल्यावरून करण्यात आली होती. 
एप्रिल महिन्यात धर्मवीरगड, तर मे 
महिन्यात पुण्याच्या रायरेश्वर गडावर 
स्वच्छता अभियान राबवले गेले. या 
मोहिमेत खा. लंके यांच्यासोबत नीलेश 
लंके प्रतिष्ठान, मावळा संघटना आणि 
स्थानिक शिवप्रेमी शेकडोच्या संख्येने 
सहभागी होत आहेत. प्रत्येक गडावर 
स्थानिकांचा उत्स्फूर्त प्रतिसाद मिळत 

असून, मोहिमेची व्याप्ती दिवसेंदिवस 
वाढताना दिसत आहे.

सपाट, मोकळ्या मैदानावरील 
शौर्यगाथा– रामशेज किल्ला

समुद्रसपाटीपासून सुमारे ३२०० 
फूट उंचीवर असलेला रामशेज  
किल्ला हा इतिहासातील शौर्य व 
पराक्रमाचे प्रतीक मानला जातो. या 
किल्ल्याचा भूगोल सपाट व मोकळा 
असून, त्याला सामरिकदृष्ट्याही 
महत्त्व आहे.

 प्रभू श्रीरामांचा इतिहासाशी 
असलेला संबंध

किल्ल्याच्या प्रवेशद्वारावर राम, 
सीता आणि लक्ष्मणाच्या मूर्ती असलेले 
एक छोटे मंदिर आहे. स्थानिक 
ऐक्यायिकेनुसार वनवासकाळात 
प्रभू श्रीराम यांनी येथे मुक्काम केला 
होता, यावरूनच या किल्ल्याचे नाव 
‘रामशेज’ पडले आहे.
मराठ्यांचे साडे सहा वर्षांचे शौर्य

इतिहास सांगतो की, 

रामशेज किल्ला साडेसहा वर्षे 
मुघलांविरोधात मराठ्यांनी 
राखून ठेवला. छत्रपती 
शिवाजी महाराजांच्या मृत्यूनंतर 
औरंगजेबाच्या फौजांनी किल्ला 
मिळवण्यासाठी संघर्ष केला होता.

शेकडो मावळ्यांची 
उत्स्फूर्त नोंदणी

या मोहिमेसाठी राज्यभरातून 
शेकडो मावळ्यांनी ऑनलाईन 
नोंदणी केली असून नोंदणी प्रक्रिया 
अद्याप सुरू आहे. सहभागी 
मावळ्यांसाठी नाश्ता, दुपारचे व 
रात्रीचे जेवण, तसेच राहण्याची 
व्यवस्था नीट नियोजनबद्ध 
करण्यात आली आहे. या मोहिमेद्वारे 
गड-किल्ल्यांचे संरक्षण व संवर्धन 
करण्याचा खरा इतिहास जिवंत 
ठेवण्याचा प्रयत्न केला जात आहे. 
रामशेज किल्ल्यावरील मोहिम ही 
केवळ स्वच्छतेपुरती मर्यादित न 
राहता, संस्कृती, स्वाभिमान आणि 
इतिहास जपणाऱ्या चळवळीचे 
प्रतीक  ठरते आहे.

रामशेज किल्ल्यावर रविवारी स्वच्छता मोहीम
खा. लंके यांच्या नेततृ्वाखाली चौथा किल्ला स्वच्छतेच्या दिशेने

ग्राहकांनी माजी नगरसेविकांकडे केल्या तक्रारीनदीकाठच्या गावांना सतर्क तेचा इशारा

राज्यपाल राधाकृष्णन यांची आदिवासी मंत्र्यांसह विविध विषयांवर महत्त्वपूर्ण बैठक

‘कलाग्राम’च्या 
कामाची पाहणी

नाशिक । आंतरराष्ट्रीय योग 
दिनानिमित्त शनिवारी (दि. २१) 
नाशिक महानगरपालिकेच्या वतीने 
सर्व अधिकारी आणि कर्मचारी 
यांनी आंतरराष्ट्रीय योग दिन 
आयुक्त तथा प्रशासक मनिषा खत्री 
यांच्या निर्देशांनुसार साजरा केला. 
      यावेळी अतिरिक्त आयुक्त 
प्रदीप चौधरी, उपायुक्त लक्ष्मीकांत 
साताळकर, नितीन नेर,शहर 
अभियंता संजय अग्रवाल यांच्या 
उपस्थितीत योगाचे प्रात्यक्षिक 
करून योगाचे महत्त्व विशद 
केले. आंतरराष्ट्रीय पातळीवर योगा 
पोहोचवून भारताचं नावलौकिक 
होण्याच्या दृष्टीने आज संपूर्ण भारत 
देशात आंतरराष्ट्रीय योग दिन साजरा 
केला जातो या निमित्ताने विविध 
योगासने करून अधिकारी व 
कर्मचारी यांनी योग दिन साजरा 
केला. या योग दिनानिमित्त डॉ. 
मीनाक्षी गवळी, सावित्रीबाई फुले 
पुणे विद्यापीठ अभ्यास मंडळाच्या 
सदस्य तसेच कॉलेजच्या क्रीडा 

संचालिका यांनी योगाचे महत्त्व 
उपस्थितांसमोर विशद केले. 
यावेळी मराठा विद्यालयातील 
योगा ग्रुपने योगा ग्रुपनृत्य  सादर 
करून योगा केल्यानंतर शरीर 
निरोगी राहण्यासाठी अतिशय 
महत्त्वाचे असल्याचे अधोरेखित 
केले. अतिरिक्त आयुक्त प्रदीप 
चौधरी यांनी योगा दिनाच्या 
शुभेच्छा उपस्थित अधिकारी 
कर्मचारी यांना दिल्या. सुरुवातीला 
कार्यकारी अभियंता संजय 
आडेसरा यांनी योगाचे प्रत्यक्षिके 
उपस्थित अधिकारी यांच्याकडून 
करून घेतल्यानंतर योगा प्रशिक्षक 

मीनाक्षी गवळी यांनी मुख्य 
योगासने करून घेतले. यावेळी 
सर्व प्रशिक्षकांचा सत्कार अतिरिक्त 
आयुक्त प्रदीप चौधरी यांनी केला.  
      या कार्यक्रमास कार्यकारी 
अभियंता प्रशांत पगार सहाय्यक 
आयुक्त रमेश बहिरम, जनसंपर्क 
अधिकारी योगेश कमोद, अधीक्षक 
नानासाहेब साळवे आनंद भालेराव  
आदी अधिकारी कर्मचारी 
उपस्थित होते.  या आंतरराष्ट्रीय 
योगा दिनाच्या निमित्ताने १०० 
पेक्षा अधिक अधिकारी कर्मचारी 
यांनी राजीव गांधी भवन येथील 
कार्यक्रमात सहभाग घेतला.

मनपा अधिकारी-कर्मचाऱ्यांनी 
साजरा केला जागतिक योगदिन

नाशिक । नाशिकच्या शेतकरी, 
आदिवासी बांधव, बचतगट, विविध 
कलाकार यांच्या वस्तूंच्या विक्रीसाठी 
कलाग्राम उपलब्ध करून देण्यात येणार आहे. 
हे कलाग्राम अतिशय चांगलं सुव्यवस्थित 
राहण्यासाठी नाशिक जिल्हा परिषदेकडे 
हस्तांतरित करण्यात येईल. पुढील काही 
दिवसांत कलाग्राम हे नाशिकमधील अतिशय 
महत्वाचे पर्यटन केंद्र होईल अशी माहिती 
नागरी पुरवठामंत्री छगन भुजबळ यांनी दिली.

भुजबळ यांनी शनिवारी (दि. २१) 
अधिकाऱ्यांसमवेत कलाग्रामच्या कामाची 
पाहणी केली. यावेळी माजी खासदार समीर 
भुजबळ हेही उपस्थित होते. पाहणी नंतर 
त्यांनी पत्रकारांशी संवाद साधत कलाग्रामच्या 
कामाची माहिती दिली. यावेळी जिल्हा 
परिषदचे्या मुख्य कार्यकारी अधिकारी आशिमा 
मित्तल, नाशिक म्हाडाचे अध्यक्ष रंजन ठाकरे, 
पर्यटन विभागाचे प्रादेशिक अधिकारी जगदीश 
चव्हाण, पर्यटन महामंडळाचे कार्यकारी 
अभियंता महेश बागुल, राष्ट्रवादी काँग्रेस 
पार्टीचे प्रदेश सरचिटणीस दिलीप खैरे, 
समाधान जेजुरकर, पी. के. जाधव,सरपंच 

गोविंद डंबाळे, उपसरपंच बाळासाहेब लांबे, 
ग्रामविकास विकास अधिकारी डी.एन.
पाटील यांच्यासह अधिकारी व पदाधिकारी 
उपस्थित होते. ते म्हणाले की, दिल्ली हाटच्या 
धर्तीवर कलाग्राम निर्माण करण्यात आले. 
सन २०१४ रोजी काम पूर्ण झाले; मात्र हे 
कलाग्राम सुरू होऊ शकले नाही. हे सुरू 
करण्यासाठी आपला सातत्याने पाठपुरावा 
सुरू होता. अनेकदा दुरुस्तीसाठी पैसे आणले. 
मात्र प्रत्यक्षात काम सुरू होऊ शकले नाही. 
आता पर्यटन विभागाने पुन्हा ४.९० कोटी 
रुपये निधी मंजूर केला असून,/आता काम 

पूर्ण केले जात आहे. व्हिलेज संकल्पनेवर 
असलेल्या या कलाग्राममध्ये ९९ गाळे आहे. 
शेतकरी, आदिवासी बांधव, महिला बचतगट, 
मूर्तिकार यासह विविध कला सांस्कृतिक 
क्षेत्रातील व्यक्तींना आपल्या वस्तूंची विक्री 
करण्यासाठी महत्वाचं व्यासपीठ उपलब्ध 
होणार आहे. ते पुढे म्हणाले की, कलाग्राम 
सरुू करण्यात आल्यानतंर महालक्ष्मी सरसच्या 
धर्तीवर हे सुरू करण्यासाठी जिल्हा परिषद 
मुख्य कार्यकारी अधिकारी यांना सूचना केल्या 
आहे. हे कलाग्राम जिल्हा परिषदेने हस्तांतरित 
करून चालू करण्यासाठी मुख्यमंत्र्यांना पत्र 

दिले असून जिल्हा परिषदेच्या माध्यमातून हे 
लवकरात लवकर सुरू करण्यासाठी आपले 
प्रयत्न असल्याचे त्यांनी सांगितले. तसेच 
या ठिकाणी हंगामानुसार वेगवेगळ्या वस्तूंची 
विक्री करण्यासाठी येथील गाळे अतिशय 
नाममात्र दरात उपलब्ध करून देण्यात यावे 
अशा सूचना संबंधित विभागाला करण्यात 
आल्या आहे. पुढील दोन ते तीन महिन्यात 
हे काम पूर्ण होऊन कलाग्राम सुरू होईल. 
तसेच नाशिकमधील बोट क्लब प्रमाणे हेही 
एक महत्वाचे पर्यटन केंद्र निर्माण होईल अशी 
माहिती त्यांनी दिली.

वर्षभरात कलाग्राम नाशिकमधील महत्वाचे 
पर्यटन कें द्र निर्माण होईल : भुजबळ

हिवरे माळरान विविध 
प्रकारच्या झाडांनी भरला

सिन्नर । तालुक्यातील हिवरे 
ग्रामपंचायत माझी वसुंधरा अभियान ०.६ 
व चला जाणू या नदीला या म्हाळुंगे नदी 
जिल्हा समन्वयक डॉ. रूपवते व गावातील 

वृक्षप्रेमी माजी सरपंच रामनाथ बिन्नर, राजू 
बिन्नर, समाधान बिन्नर, ग्रामसेवक बापू मोरे 
आणि विजया सहानी या सर्व लोकांनी 
श्रमदानातून खड्डे घेऊन बांबूच्या रोपांची 
लागवड केली. बांबू मानवेल जातीचे असून 
पंचायत समितीचे गटविकास अधिकारी 
अशोक भवारी व रोजगार हमी अधिकारी 
यांनी खडक, मुरूम या जागेवर जगणारे 
बांबूचे रोप पंचायत समितीचे कर्तव्यदक्ष 
अधिकारी गटविकास अधिकारी अशोक 
भवर यांनी उपलब्ध करून दिले आहे. 
आज हिवरे माळरानावर व गावात मिळून 
20000 झाडे असून 7000 झाडांची 
कालच लागवड करण्यात आली असून 
उर्वरित पाच हजार झाड दुसऱ्या टप्प्यात 
लावण्यात येणार आहे. तसा संकल्प सरपंच 
सुरेखा रुपवते, सीताराम मेंगाळ, नवनाथ 
सहाने, शंकर सहाणे, रामनाथ बिन्नर, 
आदींसह ग्रामस्थांनी केला आहे. 

दिडंोरी । राज्यातील आदिवासी समाजाच्या 
मूलभूत प्रश्नांबाबत आणि विकासाच्या दिशेने 
ठोस पावले उचलण्यासाठी  राजभवन, मुंबई येथे  
राज्यपाल सी. पी. राधाकृष्णन यांची महत्वपूर्ण 
भेट घेण्यात आली. या भेटीत आदिवासी 
समाजाचे प्रतिनिधित्व करणारे मंत्री, आमदार 
आणि विविध संघटनांचे प्रमुख पदाधिकारी 
मोठ्या संख्येने उपस्थित  होते.

या प्रतिनिधी मंडळात औषध व अन्न 
प्रशासन मंत्री नामदार नरहरी झिरवाळ,  
यांच्या नेतृत्वाखाली आदिवासी विकास मंत्री 
अशोक उईके, माजी मंत्री आमदार राजेंद्र 
गावित, आमदार भीमराव केराम, आमदार 

राजू तोडसाम, आमदार हिरामण  खोसकर, 
आमदार आमशा पाडवी आणि  नितीन पवार 
यांचा समावेश होता. त्यांनी राज्यपालांसमोर 
आदिवासी समाजासमोरील विविध अडचणी, 
अन्यायकारक धोरणे व दीर्घकाळ प्रलंबित 
मागण्या याबाबत सविस्तर चर्चा केली. 
बैठकीत शासनस्तरावर रखडलेल्या वनहक्क 
दाव्यांच्या नोंदी सातबाऱ्यावर लवकरात 
लवकर करण्याची मागणी करण्यात आली. 
पदोन्नतीतील आरक्षणाच्या अंमलबजावणीबाबत 
तसेच आरक्षण बिंदू नामावलीतील बदलांमुळे 
आदिवासी कर्मचाऱ्यांवर होणाऱ्या परिणामांवर 
चिंता व्यक्त करण्यात आली. शिक्षक 

भरतीप्रक्रियेत बाह्य स्त्रोतांपेक्षा रोजंदारीवर 
काम करणाऱ्या उमेदवारांना प्राधान्य देण्याची 
आवश्यकता अधोरेखित करण्यात आली. 
स्वतंत्र आदिवासी विद्यापीठ स्थापनेचा प्रस्ताव, 
वाढत्या विद्यार्थ्यांच्या संख्येमुळे मुंबई, पुणे व 
नागपूरसारख्या शहरात नव्या वसतिगृहांची 
गरज, तसेच आदिवासी विभागाच्या खर्चाची 
जबाबदारी समाजाच्या स्वतंत्र बजेटऐवजी 
शासनाच्या सर्वसामान्य बजेटमधून करावी, 
यांसारख्या मुद्द्यांवरही सखोल चर्चा झाली. 
सर्वोच्च न्यायालयाच्या निर्णयानुसार अधीसंख्य 
पदांवर कार्यरत असलेल्या उमेदवारांच्या भरती 
प्रक्रियेत मूळ आदिवासी उमेदवारांना प्राधान्य 

देण्याची मागणीही केली गेली. तसेच 2000 नंतर 
बोगस आदिवासी प्रमाणपत्र घेतलेल्यांविरुद्ध 
कायदेशीर कारवाई करण्याचा आग्रह धरण्यात 
आला. राज्यपालांनी सर्व प्रतिनिधींच्या मागण्या 
गांभीर्याने ऐकून घेतल्या आणि आवश्यक 
ती पुढील कार्यवाही संबंधित विभागांमार्फत 
लवकरात लवकर करण्याचे आश्वासन दिले. 
या बैठकीला आदिवासी संघटनांचे प्रतिनिधीही 
मोठ्या संख्येने उपस्थित होते. यात अशोक 
बागुल, डॉ. संतोष सुपे, राम चौरे, सतीश 
लेंभे, चेतन खंबाईत, डॉ. संजय दाभाडे, कैलास 
वळवी, राजू गांगुर्डे, निलेश चौधरी आणि सुपे 
मॅडम यांचा सहभाग होता.

सिडकोतील मोगलनगर रेशन 
दकुानाचा कारभार वादात भोवऱ्यात

सिडको । मोगल नगर येथील रेशन 
दुकानदाराकडून मागील आठ महिन्यांपासून 
नियमित धान्याचा पुरवठा न केल्याबाबत 
संतप्त ग्राहकांनी माजी नगरसेविका हर्षदा 
गायकवाड यांच्याकडे तक्रार केली आहे. 

ग्राहकांच्या म्हणण्यानुसार, 
संबंधित दुकानदाराकडून वेळेवर आणि 
योग्य प्रकारे धान्य मिळत नसल्याने 
त्यांना मोठ्या अडचणींना सामोरे जावे 
लागत आहे. अनेक वेळा तक्रार करूनही 
परिस्थितीत सुधारणा झालेली नाही. या 
तक्रारीची दखल घेत गायकर यांनी पुरवठा 
विभागाकडे लेखी तक्रार दाखल करण्याचा 
निर्णय घेतला असून, संबंधित दुकानदारास 
नोटीस बजावली जाणार असल्याचे 
त्यांनी सांगितले. त्या म्हणाल्या की, ‘या 
दुकानदाराच्या अनेक तक्रारी यापूर्वीही 
नागरिकांनी दिल्या आहेत. तरीही जर 
पुढील काळात नियमित धान्य वितरण 
न केल्यास आम्ही रेशन दुकानासमोर 
जनआंदोलन छेडू.’ ग्राहकांकडून 

यासंदर्भात काही माहिती आणि पुरावेही 
सादर करण्यात आले असून, योग्य त्या 
चौकशीसह संबंधितांवर कठोर कारवाई 

करण्याची मागणी होत आहे. यासंदर्भात 
रेशन दुकानदार यांना संपर्क साधला असता 
त्यांनी फोन उचलला नाही.

मला गेल्या आठ महिन्यापासून मोगल नगर येथील 
रेशन दुकानातून धान्य मिळालेले नाही. माझ्यासह 

अनेक लोकांच्या अशाच प्रकारे तक्रारी आहेत. पुरवठा 
विभागाने याची दखल घेऊन त्यांच्या कारवाई करावी 
कारवाई. अन्यथा आम्ही सर्व नागरिक आंदोलन छेडू.
� - सुमित शर्मा, रेशन ग्राहक
 

माझ्या प्रभागातील असंख्य महिलांनी या रेशन 
दुकानदारा संदर्भात रेशन मिळत नसल्याच्या 

असंख्य तक्रारी केलेल्या आहेत. त्या संदर्भात संबंधित 
रेशन दुकानदाराला मी संपर्क साधण्याचा प्रयत्न केल.  परंतु 
त्यांची बोलण्याची पद्धत बरोबर नाही. त्यांनी ग्राहकांचा 
धान्य पुरवठा सुरळीत न केल्यास रेशन दुकानासमोर मी 
महिलांना घेऊन जन आंदोलन करणार आहे.

- हर्षदा गायकर, माजी नगरसेविका, शिवसेना

गंगापरू धरणातनू विसर्ग वाढला
नाशिक । शहरासह संपूर्ण जिल्ह्यात 

शनिवारी दिवसभर संततधार सुरू होती. 
त्यामुळे गंगापूर धरणाच्या पाणलोट 
क्षेत्रात जोरदार पावसाचा प्रभाव राहिला. 
परिणामी, गंगापूर धरणातून सकाळी 
२३२० क्युसेक पाण्याचा विसर्ग सुरू 
करण्यात आला. मात्र पावसाचा जोर 
कायम राहिल्याने संध्याकाळी ५ वाजता 
धरणातून ३,४४५ क्युसेकने विसर्ग 
वाढविण्यात आला.

नाशिक जिल्ह्यातील धरण परिसरात 
आणि पाणलोट क्षेत्रात मोठ्या प्रमाणात 
पावसामुळे गंगापूरसह जिल्ह्यातील 
इतर चार धरणांतूनही पाण्याचा विसर्ग 
वाढविण्यात आला आहे. त्यामुळे 
प्रशासनाने नदीकाठच्या गावांना सतर्कतेचा 
इशारा दिला आहे. गंगापूर धरणातून आणि 
परिसरातील पाणलोट भागातून सोडण्यात 
आलेल्या पाण्यामुळे गोदावरी नदीच्या 
पाणीपातळीत मोठी वाढ झाली असून, 
गोदाकाठीची अनेक लहान-मोठी मंदिरे 
पाण्याखाली गेली आहेत. शनिवारी पुन्हा 

एकदा नदीवरील पूरस्थिती निर्माण झाली 
आहे.दरम्यान, गुरुवारी जोरदार पावसामुळे 
गोदाकाठावरील  दुतोंड्या मारुतीच्या 
कमरपेर्यंत आलले ेपाणी शकु्रवारी ओसरून 
पायापर्यंत उतरले होते. मात्र शनिवारी 
सकाळपासून सुरू झालेल्या संततधारेमुळे 
पाणी पुन्हा वाढू लागले असून, विसर्गही 
अधिक करण्यात आला आहे. २४ तासांत 
१४९ मिमी पावसाची नोंद, प्रशासन सतर्क 

 शुक्रवारी सकाळी ८ पासून ते शनिवारी 
सकाळी ८ वाजेपर्यंत या २४ तासात 
नाशिक जिल्ह्यात सरासरी १४९ मी मी 
पावसाची नोंद झाली दरवर्षी २१ जून 
पर्यंत १२२ मीमी पावसाची नोंद होते, 
मात्र यंदा ती १४९ मीमी वर पोहोचली 
आहे. त्रंबकेश्वर३३६.४मीमी, इगतपुरी 
२६० मीमी पेठ २४१ मीमी, सुरगाणा 
२०० मीमी, निफाड १५० मीमी सिन्नर 

१४०मीमी,चांदवड १३० मीमी, येवला 
१३४ मीमी, कळवण १२५.९ मीमी  
दिंडोरी १७१ मीमी  पावसाचा तालुका 
निहाय तपशील आहे. तालुक्यातील 
पावसा नुसार. ४,७४२ क्युसेस  नांदूर 
मधमेश्वर,९,४६६ स्क्युसेस कादवा ५३० 
क्युसेस होळकर फुल (गोदावरी) ३,५९० 
स्क्युसेस इतका पाण्याचा विसर्ग सोडण्यात 
आला आहे.







शिवसेना वर्धापन दिन 
उत्साहात साजरा

मनमाड । शहरातील शिवसेना कार्यालयात आ. 
सुहास कांदे यांच्या मार्गदर्शनाखाली शिवसेना मनमाड 
शहर तर्फे शिवसेना वर्धापन दिनानिमित्त हिंदुरुदयसम्राट 
शिवसेनाप्रमुख बाळासाहेब ठाकरे व धर्मवीर आनंदजी 
दिघे यांच्या प्रतिमेस पुष्पहार अर्पण करून अभिवादन 
करण्यात आले. यावेळी शिवसेना पदाधिकारी यांनी 

एकमेकांना लाडू भरवत आनंदोत्सव साजरा केला.  
या प्रसंगी शिवसेना शहरप्रमुख मयूर बोरसे, 
सहसंपर्कप्रमुख अल्ताफ(बाबा) खान, जिल्हा संघटक 
नाना शिंदे, माजी नगराध्यक्ष योगेश पाटील, तालुका 
उपप्रमुख संजय घुगे, दिलीप तेजवानी, युवासेना 
शहराधिकारी योगेश इमले, आसिफ शेख, लाला नागरे, 
वाल्मीक आंधळे, आजू शेख, सुभाष माळवतकर, 
दिनेश घुगे, विशाल सुरवसे, इमरान शहा, सतीश 
परदेशी, अजिंक्य साळी, सागर आव्हाड, स्वराज 
वाघ, मयूर गोसावी, निलेश व्यवहारे तसेच शिवसेना 
महिला आघाडी तालुकाप्रमुख विद्याताई जगताप, 
शहरप्रमुख संगीताताई बागुल, विधानसभा संघटक 
पूजाताई छाजेड, शहरसंघटक हर्षदाताई तावडे, 
अर्चनाताई सांगळे, रजनीताई तुर्भे आदी उपस्थित होते.

रविवार, दि. २२ जनू २०२५ ६

Ø महत्त्वाचे

त्रीकरण क्षेत्रात चिकाटी, 
मेहनत आणि संयम यांची 
अचूक सांगड जुळवत 

तरुण कॅमेरामन किशोर देवरे यांनी 
आपली वेगळी ओळख निर्माण 
केली आहे. अनेक माहितीपट, 
लघुचित्रपट, अल्बम सॉंग, 
मालिकांसह मराठी-हिंदी चित्रपटांचे 
यशस्वी चित्रीकरण केलेल्या किशोर 
यांनी या क्षेत्रात मैलाचा दगड 
गाठला असून, त्यांच्या रूपाने एक 
प्रतिभावंत कॅमेरामन सांस्कृतिक 
नाशिक नगरीला लाभला आहे.

धुळे जिल्हा, साक्री 
तालुक्यातील म्हसदी येथील मूळ 
रहिवाशी असलेला देवरे परिवार 
नाशिक नगरीत स्थिरावला आहे. 
किशोर यांचा जन्म नाशिकचाच 
असल्याने त्यांची नाशिकच्या 
भूमीशी नाळ जुळलेली आहे. 
शिक्षणाच ेधडहेी त्यांनी नाशिकलाच 
गिरवले. घरात शिक्षकी पेशा आहे. 
तेही शिक्षकच होतील, असे वाटत 
असताना किशोर यांनी जरा वेगळी 
वाट चोखावली. त ेउत्तम चित्रकारही 

आहेत. त्यामुळे चित्रकला शिक्षक 
व त्या क्षेत्राशी निगडित काहीतरी 
करतील, असे वाटत होते; पण त्यांनी 
तिकडे जाणे टाळले. सुरुवातीला 
लाईटमन म्हणून त्यांनी काम सुरू 
केले. ई टीव्हीमध्ये त्यांनी काही 
काळ लाईटमन म्हणून काम केले. ई 
टीव्हीवर प्रसारित होणाऱ्या "क्राईम 
डायरी" या सिरीयलसाठी त्यांनी 
लाईटमन म्हणून मोलाची भूमिका 
निभावली. साधारणपण ेशभंर भागाचं्या 
चित्रीकरणात त्यांचा लाईटमन म्हणून 
सहभाग होता. त्यानंतर किशोर यांनी 
सिटी सिनेमामध्ये लाईटमनाचे काम 
केले.  सिटी सिनेमाच्या "सुबह सवेरे" 
कार्यक्रमातही त्यांनी लाईटमनाचे 
काम केले. सिटी सिनेमातच त्यांनी 
लाईटमनाचे काम करता करता कॅमेरा 
हाती घेत चित्रीकरण व एडिटिंगचे 
प्रशिक्षण घेतले. पुढे त्यातच त्यांनी 
पूर्ण सखोल प्रशिक्षण घेऊन कॅमेरामन 
आणि एडिटर म्हणून स्वतःची ओळख 
निर्माण केली. त्यानंतर मात्र किशोर 
यांनी मागे वळून पाहिलेच नाही. 
शिर्डीच्या साईबाबांच्या चरित्रावरील 

"बालसाई" 
या सिडीकॅसेट 
चित्रपटाची 
निर्मिती, 
दिग्दर्शन, 
कॅमेरामन हे 
सारं त्यांनी 
केले. नाशिक जवळील जलालपूर 
येथे या चित्रपटाचे चित्रीकरण 
करण्यात आले होते. त्यानंतर खऱ्या 
अर्थाने किशोर यांचा कॅमेरामन म्हणून 
प्रवास सुरू झाला. अनेक माहितीपट 
(डॉक्युमेंटरी), लघुपट (शॉर्ट 

फिल्म), अल्बम सॉंगचे चित्रीकरण 
त्यांनी केले. "नारीशक्ती - पॉवर ऑफ 

द वूमन" हा त्यांनी चित्रीकरण केलेला 
पहिला लघुपट आहे. अभिनेते भारत 
गणेशपुरे निर्मित "इम्पॉसिबल" या 
हिंदी चित्रपटाचे त्यांनी चित्रीकरण केले 
आहे. मराठी चित्रपट "विपरीत"चेही 
त्यांनी कॅमेरामन म्हणून काम केले 
आहे. याशिवाय "येळकोट येळकोट 
जय मल्हार", "उषामाई", "तांडा" 
आदी चित्रपटांचेही कॅमेरामन म्हणून 
काम करत चित्रीकरण केले आहे. 

किशोर देवरे यांनी कॅमेरामन म्हणूनच 
करिअर करण्याची ठरविले असून, 
त्यादृष्टीने ते त्यात अत्याधुनिकता 
आणत अचूक काम करीत आहेत. 
नाशिकमध्ये सिडको येथे त्यांचा 
अत्याधुनिक यंत्रणांनी परिपूर्ण असा 
स्टुडिओ असून, अनेक कॅमेरे 
आहेत. तिथे त्यांचे फिल्म एडिटिंगचे 
काम चालते. चित्रीकरणासाठी त्यांची 
अनेक ठिकाणी नेहमी फिरस्ती असते. 

त्यांनी या कॅमेरामन क्षेत्रात स्वतःला 
झोकून दिलेले असले तरी अजूनही 
त्यांचे लाईटमन म्हणून काम चालते. 
त्यांच्याकडे चित्रीकरणासाठी 
लागणाऱ्या अनेक अत्याधुनिक 
लाईट्स आहेत. चित्रीकरणासाठी 
मागणीनुसार लाईट्स पुरविण्याचे 
काम ते करतात. चित्रीकरणाचे काम 
करताना त्यांचा अनेक कलाकार, 
दिग्दर्शक यांच्यासह संबंधित 
क्षेत्रातील व्यक्तींशी संबंध येतो. 
यातून त्यांचे अनेक मंडळींशी 
सलोख्याचे संबंध निर्माण झाले 
आहेत. या क्षेत्रात त्यांचा चांगला 
जनसंपर्क आहे. नाशिकमध्ये 
चित्रीकरणासाठी कॅमेरामन 
म्हटला की सर्वप्रथम किशोर 
यांचेच नाव प्रत्येकाच्या ओठांवर 
येते. माहितीपट, लघुचित्रपट, 
मालिका असो की पूर्ण चित्रपटाची  
निर्मिती असो! कॅमेरामन म्हणून 
किशोर यांना प्रथम प्राधान्य दिले 
जाते. म्हणूनच त्यांनी अनेक 
चित्रीकरण कृती केल्या आहेत 
करीत आहेत.

सांस्कृ तिक नाशिकमधील प्रतिभावंत कॅमेरामन : किशोर दवेरे

विविध उपक्रमांनी वाढदिवस साजरा

प्रधानमंत्री धरती आबा जनभागिदारी अभियानांतर्गत 
नाशिक प्रकल्पामध्ये 30 जूनपर्यंत शिबिरे देवळा । तालुक्यात 

उमराणे शिवारात शेतात गांजाची 
लागवड केल्याची घटना 
उघडकीस आली असून, देवळा 
पोलिसांनी घटनास्थळी धाव 
घेऊन मुद्दे मालासह आरोपीला 
ताब्यात घेतले आहे . या घटनेने 
तालुक्यात खळबळ उडाली 
असून, या प्रकाराने अवैध धंदे 
करणाऱ्यांचे धाबे दणाणले आहेत   
याबाबत सविस्तर माहिती अशी 
की , पोलीस निरिक्षक सार्थक 
नेहेते यांना मिळालेल्या खात्रीशिर 
खबरी नुसार , तालुक्यातील 
सांगवी (उमराणे) शिवारातील 
राजेंद्र विठ्ठल देवरे याने स्वतःच्या 
शेतात मानवी मेंदुवर विपरीत 
परिणाम करणाऱ्या गांजाच्या 
झाडांची लागवड केलेली असुन, 
त्यांची व्यावसायिक उपयोगा 
करिता तो देखभाल करीत 
आहेत. अशी खात्रीलायक 
मिळालेल्या माहीतीच्या आधारे 
पोलीस निरिक्षक सार्थक नेहेते व 

पथकाने आरोपी राजेंद्र विठ्ठल देवरे 
याचे शेतात धाड टाकून ,शेतात 
लावलेली सहा पुट उंचीचे सहा 
गांजाची झाडे पंचासंमक्ष जप्त 
करण्यात आलेली आहे. सदर 
ठिकाणी 1 लाख 11 हजार 
220/- रु किंमतीचा एकुन 11 
किलो 122 ग्रॅम वजनाचा हिरवा 
ओला गांजा मिळुन आला. आरोपी 
राजेंद्र विठ्ठल देवरे रा. उमराणे 
शिवार यास ताब्यात घेतले असुन 
, NDPS कायद्याअंतर्गत कलम 
8 (b)r/w 20 NDPS अक्ट 
नुसार गुन्हा दाखल करण्याची रात्री 

उशिरापर्यंत कारवाई सुरू होती. 
सदरची कारवाई जिल्हा 

पोलीस अधिक्षक बाळासाहेब 
पाटील. अपर पोलीस अधिक्षक 
आदित्य मिरखलेकर, उपविभागिय 
पोलीस अधिकारी किरणकुमार 
सुर्यवंशी यांचे मार्गदर्शनाखाली 
पोलीस निरिक्षक सार्थक नेहेते, 
पोलीस उपनिरीक्षक दामोदर 
काळे, पोहवा. सुभाष चव्हान, 
राहुल शिरसाठ, नितिन बाराहाते, 
अंमलदार श्रावन शिंदे, शरीफ शेख 
यांचे पथकाने केलेली आहे.

शिबिरांचा तपशील असा (अनुक्रमे तालुका, दिनांक, ठिकाण)
l इगतपुरी तालुका : 26 जून, मारुती मंदिर वाडिवऱ्हे. l सिन्नर तालुका : 23 

जून, शाहा, 25 जून, वडांगळी, 26 जून सिन्नर, 27 जून, पांघरी बु., l पांढुर्ली, 30 
जून, सोनांबे. l त्र्यंबकेश्वर तालुका : 23 जून त्र्यंबकेश्वर, 24 जून, डहाळेवाडी, 25 
जून, वेळुंजे, 26 जून, हरसुल, 27 जून, ठाणापाडा. l दिंडोरी तालुका : 26 जून, 
लखमापूर, जऊळके वणी (मारुती मंदिर सभागृह), 27 जून, ग्रामपंचायत कार्यालय, 
तळेगाव, कसबे वणी (के.आर.टी. कॉलेज), 30 जून,  कोशिंबे (मारुती मंदिर सभागृह) 
l पेठ तालुका : 26 जून, नगरपंचायत कार्यालय, पेठ. l येवला तालुका : 23 
जून, ग्रामपंचायत कार्यालय, पाटोदा, 25 जून, ग्रामपंचायत कार्यालय, येवला, 27 जून, 
ग्रामपंचायत कार्यालय, जळगाव नेऊर.

निफाड । सागर निकाळे यांजकडून 
। "ज्ञानगंगा घरोघरी" हे ब्रीद वाक्य घेऊन 
कार्यरत असलले्या यशवतंराव चव्हाण महाराष्ट्र 
मुक्त विद्यापीठाने अनेक विद्यार्थ्यांचे आयुष्य 
उजळवले आहे. त्या यशस्वी विद्यार्थ्यांपैकी 
एक म्हणजे नाशिकच्या सुवर्णा पगार, ज्या 
केवळ सातवी उत्तीर्ण होत्या, पण आज 
महात्मा ज्योतीबा फुले संशोधन व प्रशिक्षण  
संस्था (महाज्योती), इतर मागास बहुजन 
कल्याण विभागाची स्वायत्त संस्था नाशिक 
विभागात प्रकल्प व्यवस्थापक म्हणून कार्यरत 
आहेत.

सुवर्णा पगार यांचा बालविवाह वयाच्या 
अवघ्या 13 व्या वर्षी झाला. शिक्षण  
अपरू्ण राहिल,े ससंाराचा गाडा ओढताना अनके 
संकटांना सामोरे जावे लागले. सासरच्याकडून 
झालेला मानसिक त्रास,अपत्यांची जबाबदारी, 

आणि त्यानंतर घराबाहेर पडून माहेरी येण्याची 
वेळ – या सगळ्या परिस्थितींमध्येही त्यांनी 
हार मानली नाही. शिक्षण पुन्हा सुरू करण्याचा 

निर्धार त्यांनी केला आणि यशवंतराव चव्हाण 
महाराष्ट्र मुक्त विद्यापीठाचा आधार घेतला.

२०१२ मध्ये मुक्त विद्यापीठाच्या 
पूर्वतयारी अभ्यासक्रमातून त्यांनी शिक्षणाचा 
प्रारंभ केला. पदवी, पत्रकारिता पदविका, 
एमए (पब्लिक सर्विसेस), एमजेएमसी, 
एमएसडब्ल्यू आणि सध्या पीएच.डी.पर्यंतचा 
शैक्षणिक प्रवास त्यांनी पूर्ण केला. शिक्षण 
घेण्याबरोबरच देशदूत व लोकमत या 
दैनिकांमध्ये त्यांनी विविध पदांवर काम केले. 
याच दरम्यान त्यांनी स्पर्धा परीक्षांची तयारी 
केली आणि एमपीएससीच्या मुख्य परीक्षेसाठी 
तीन वेळा पात्रही ठरल्या. सुवर्णा पगार यांची 
जिद्द इतकी दृढ होती की, आर्थिक अडचणी 
असूनही त्यांनी मंगळसूत्र मोडून कोचिंग 
वर्गात प्रवेश घेतला. 'द मिरॅकल मॉर्निंग', 
'द सिकरेट', ' हुमान' यांसारखी प्रेरणादायी 

पुस्तके वाचून आत्मविश्वास वाढवला. ‘आज 
नाही तर कधीच नाही’ हे ब्रीद वाक्य मनाशी 
बाळगून त्यांनी समाजाच्या टीकेची पर्वा 
न करता प्रगतीचा मार्ग अवलंबला. आज 
त्या महाज्योती संस्थेत प्रकल्प व्यवस्थापक 
म्हणून कार्यरत असून, शैक्षणिक क्षेत्रातही 
सक्रिय आहेत. उत्तम श्रेणीत एमएसडब्ल्यू पूर्ण 
करून त्या बहिणाबाई चौधरी उत्तर महाराष्ट्र 
विद्यापीठात समाज कार्य विषयात पीएच.डी 
करत आहेत. शिक्षणाविषयीची त्यांची निष्ठा 
आणि प्रयत्न हे नव्या पिढीतील महिलांसाठी 
नक्कीच प्रेरणादायी आहेत. सावित्रीबाई फुले 
यांच्या विचारांचा वारसा पुढे नेत, सुवर्णा पगार 
यांनी आपल्या जिद्दीच्या आणि शिक्षणाच्या 
जोरावर आयुष्यातील प्रत्येक अडथळा पार 
केला. आज त्यांचा प्रवास अनेकांसाठी 
प्रकाशस्तंभ ठरत आहे.

चि

सांस्कृ तिक

सुवर्णा पगार ठरत आहे महिलांसाठी प्रेरणादायी व्यक्तिमत्त्व मनमाडला पावसामुळे जनजीवन विस्कळीत

चोरुन लपून गांजाची शेती करणाऱ्या 
इसमावर देवळा पोलिसांची कारवाई

विंचूर । भवानी पेठ म्हणजे 
विंचूर गावातील 
प्रसिद्ध बाजारपेठ 
दर आठवड्याचा 
बाजार या 
ठिकाणीच भरतो. 
याच ठिकाणी 
१०० वर्षांपूर्वी ढवण परिवारातल्या 
पूर्वजांनी जगदंबा मातेची स्थापना 
केली. या ठिकाणी देवीचे मंदिर 
स्थापन  झाल्यामुळे या परिसराला 
भवानी पेठ नावाने नावलौकिक 
मिळाला. ही मूर्ती अष्टदशभुजा आहे.
सन 1983 पर्यंत चैत्र पौर्णिमेमध्ये 
गावामधून मिरवणूक निघत असे 

मागच्या वर्षी मूर्ती जिर्णोद्धार, 
प्राणप्रतिष्ठा व कलशारोहन सोहळा 
समस्त ढवण परिवार, भवानी 
पेठ मित्र मंडळ व ग्रामस्थ विंचूर 
यांच्यावतीने तीन दिवस आयोजित 
करण्यात आला होता. आज पहिल्या 

वर्धापन दिनानिमित्त ७० महिलांच्या 
उपस्थितीत मंदिरासमोर दुर्गा सप्तशती 
पाठ वाचन करण्यात आले. त्यानंतर 
सर्वांच्या उपस्थितीत देवीची आरती 
करण्यात आली. सर्व भाविक 
भक्तांनी महाप्रसादाचा लाभ घेतला.

विंचूर येथे जगदबंा माता मंदिर 
वर्धापनानिमित्त दुर्गा सप्तशती पाठ

नाशिक । प्रकल्प अधिकारी, एकात्मिक 
आदिवासी विकास प्रकल्प नाशिक अंतर्गत 
येणाऱ्या नाशिक, इगतपूरी, सिन्नर, त्र्यंबकेश्वर, 
दिंडोरी, पेठ, निफाड, येवला तालुक्यातील 
समाविष्ट गावांमध्ये ३० जूनपर्यंत प्रधानमंत्री 
धरती आबा जनभागिदारी अभियानांतर्गत 
अनुसूचित जमातीच्या सर्व पात्र लाभार्थ्यांना 
वैयक्तिक, सामूहिक योजनांचा लाभ देण्यासाठी 
शिबिरांचे आयोजन करण्यात आले आहे. 

या अभियानांतर्गत नाशिक प्रकल्पांतर्गत 
येणाऱ्या आठ तालुक्यातील ३८९ गावांचा 
समावेश आहे. आदिवासी क्षेत्र आणि 
समुदायांच्या सर्वांगीण आणि शाश्वत 
विकासाची खबरदारी घेऊन केंद्र सरकारच्या 
विविध योजनांचा लाभ या अभियानाच्या 

माध्यमातून देण्यात येणार आहे. यामध्ये 
आदिवासी गावे व कुटुंबांच्या वैयक्तिक आणि 
सामूहिक  विकासासाठी रस्ते, पक्की घरे, 

पाण्याची व्यवस्था, वीज पुरवठा, अंगणवाडी 
केंद्र बांधणे हे लाभ देण्याची कार्यवाही 
पुढील पाच वर्षांत करण्यात येणार आहे. 

अभियानांतर्गत ३० जूनपर्यंत आयइसी (IEC) 
शिबिरांचे आयोजन तालुकानिहाय करून या 
शिबिरांमध्ये अनुसूचित जमातीच्या नागरिकांना 
आधार कार्ड, मतदान ओळखपत्र, जातीचा 
दाखला, अधिवास प्रमाणपत्र, भूमिहीन 
दाखला, अल्प भूधारक, शिधापत्रिका, 
एफआरए (FRA) पट्टा वाटप, जॉब कार्ड, 
आयुष्यमान भारत कार्ड, किसान सन्मान निधी, 
किसान क्रेडिट कार्ड, जनधन बँक खाते, इपीक 
कार्ड, सिकलसेल तपासणी, पीएम आवास 
योजना, उज्ज्वला गॅस योजना, वीज जोडणी 
आदी वैयक्तिक लाभ देण्यात येणार आहेत. 
आदिवासी बांधवांनी या शिबिरांमध्ये सहभागी 
होत अभियानाचा लाभ घ्यावा, असे आवाहन 
प्रकल्पाधिकारी अर्पित चौहान यांनी केले आहे.

दिंडोरी । "गावच्या सरपंच 
पदापासून सुरू झालेला प्रवास आज 
मंत्रीपदापर्यंत पोहोचला असला तरी 
ना. नरहरी झिरवाळ हे आजही 
जमिनीवर राहून जनतेमध्ये राहतात, 
आणि याच धर्तीवर दिंडोरी-पेठ 
मतदारसंघाचा विकास होईल," 
असा विश्वास कादवा सहकारी 
साखर कारखान्याचे संचालक 
बाळासाहेब जाधव यांनी व्यक्त 
केला.

राज्याचे अन्न व औषध 
प्रशासन तसेच विशेष सहाय्यता 
मंत्री ना. नरहरी झिरवाळ यांच्या 
वाढदिवसानिमित्त दिंडोरी तालकु्यात 
विविध सामाजिक उपक्रम राबवून 
वाढदिवस उत्साहात साजरा 
करण्यात आला. या कार्यक्रमाच्या 
अध्यक्षस्थानी युवा नेते गोकुळ 
झिरवाळ होते. रणतळं येथे स्वच्छता 
मोहिम, तर गोकुळ झिरवाळ 
यांच्या संकल्पनेतून तालुक्यातील 

६४ गावांमध्ये वटवृक्षाचे रोपण 
करण्यात आले. त्याचबरोबर 
शालेय विद्यार्थ्यांना वह्या, पुस्तके 
व शैक्षणिक साहित्याचे 
वाटप करण्यात आले. 
या उपक्रमांमुळे 
वाढदिवसाचा उत्सव 
सामाजिक भान आणि 
लोकसेवा यांचा 
आदर्श ठरला. यावेळी 
गोकुळ झिरवाळ, 
बाळासाहेब जाधव, 
विश्वासराव देशमुख, कैलास 
मवाळ, नगरसेवक सुजित मुरकुटे, 
प्रितम देशमुख, प्रतिक जाधव, 
विक्रम मवाळ, बंडू भेरे, बापू 
तासकर, जहिर शेख, सत्यजित 
राजे, सलीम मिर्झा, खलील शेख 
आदी मान्यवर आणि कार्यकर्ते 

उपस्थित होते. ना. झिरवाळ यांची 
राजकीय वाटचाल ही लोकहिताच्या 
कार्यातून घडलेली आहे. दिंडोरी 

पंचायत समिती, जिल्हा 
परिषद यामधून त्यांनी 
लोकांच्या समस्या 
समजून घेत सेवा 
दिली. आमदारकीनंतर 
मंत्रीपदाची संधी 
मिळाल्यानंतरही ते 
हवेत न जाता जमिनीवर 
राहिले, हे त्यांच्या 

कार्यपद्धतीचे वैशिष्ट्य आहे. दिंडोरी 
तालुक्यात राबवण्यात आलेले 
उपक्रम हे सामाजिक जाणीव व 
पर्यावरण संवर्धनाचे उत्तम उदाहरण 
ठरत असून, झिरवाळ कुटुंबीयांची 
लोकसेवेतील निष्ठा अधोरेखित  
करतात.

झिरवाळांच्या मंत्रीपदाचा 
मतदारसंघाला लाभ

टाकेद । त्र्यंबकेश्वर 
तालुक्यातील घरकुल लाभार्थींना 
अद्यापही घरकुलाचे पूर्ण अनुदान 
मिळाले नाही. त्यामुळे आता 
पावसाळा सुरू झाल्याने त्यांना 
उघड्यावर राहण्याची वेळ आली 
आहे. अनेक लाभार्थ्यांची बांधकामे 
अपूर्ण आहेत. कारण त्यांना वेळेवर 
अनुदान मिळाले नाही. त्यामुळे 
ते घराचे पूर्ण बांधकाम करू 
शकले नाही, तर काहींना तिसरा 
हप्ता मिळाला नाही. अनेकांनी 
उसनवारी कर्ज काढून घरकुलाचे 
पूर्ण बांधकाम केले. मात्र अद्यापही 
त्यांना अनुदान मिळाले नाही. 

शेकडो घरकुल लाभार्थ्यांना 
उघड्यावर राहण्याची वेळ आली 
आहे. या सर्व लाभार्थ्यांना तात्काळ 
घरकुलाचे अनुदान तात्काळ 
मिळावे, या मागणीसाठी तसेच 
प्रधानमंत्री घरकुल योजनेची टप्पा 
क्रमांक दोनची ऑनलाईन नोंदणी 
मध्ये हलगर्जीपणा करणाऱ्या 
व कर्तव्यास कसूर करणाऱ्या 
ग्रामसेवकांवरती तात्काळ कारवाई 
करावी, या मागणीसाठी पंचायत 
समिती कार्यालयावर संघटनेच्या 
मोर्चा काढत गट विकास अधिकारी 
यांच्या कार्यालयातच ा ठिय्या  
मांडला.

एल्गार कष्टकरी संघटनेच्या 
कार्यकर्त्यांचा पंचायत समितीत ठिय्या

घरकुल 
योजनेची 
रोजगार 
हमीची 
मजरुी
थकली

मनमाड ।‌ शहर व परिसरात 
गेल्या चार दिवसांपासून सुरू 
असलेल्या कमीअधिक स्वरूपाच्या 
सततच्या पावसाने जनजीवन 
विस्कळीत झाले आहे. सर्वच 
भागात पाऊस सुरू आहे. परिणामी 
काही ठिकाणी पेरण्या झाल्या तर 
काही ठिकाणी अद्याप बाकी असून 
पाऊस उघडीप देत नाही. पावसामुळे 
भाजीपाला, कांदा पिकाचे देखील 
नुकसान होत आहे. त्यामुळे शेतकरी 
चिंतेत आहे. एकूणच तालुक्यात 
'कही खुशी-कही गम' असे चित्र 
आहे.

आधीच अवकाळी पावसामुळे 
सगळीकडे पाणीच पाणी झाले 
आहे, त्यानंतर जून महिना लागताच 
सात जूनला मृग नक्षत्राच्या काही 
प्रमाणात हजेरी लावली. त्यावर 
शेतकऱ्यांनी पेरणीपूर्व कामाला 

सुरुवात करून पेरणी करणार 
तोच पावसाने हजेरी लावली ती  
आजपर्यंत तशीच आहे.त्यात 
थोडाफार पाऊस उघडल्यानंतर 
पेरणी केली मात्र आता पाऊस 
उघडायचे नाव घेत नसल्याने 
अनेकांच्या पेरण्या खोळंबल्या 
आहे. त्यामुळे शेतकरी चिंतेत 

सापडला आहे.अवकाळी पाऊस 
आणि गेल्या काही दिवसांपासून 
पडत असलेला मुसळधार पावसाने 
नदी, नाले खळखळा वाहू लागले 
आहे. आता तर चार दिवसांपासून 
संततधार सुरू झाल्याने शहर व 
परिसरतील जनजीवन विस्कळीत 
झाले आहे.

सातवी पास ‘सावित्रीच्या लेकी ’चा विभागीय प्रकल्प व्यवस्थापकापर्यंतचा प्रवास






